ԱՄՓՈՓԱԹԵՐԹ
«Հայաստանի Հանրապետության կառավարության և Վրաստանի կառավարության միջև առանց թույլտվության բնակվող անձանց հետընդունման (ռեադմիսիայի) մասին» համաձայնագրի նախագծի վերաբերյալ «Միջազգային պայմանագրերի մասին» օրենքի 11-րդ հոդված ստացված առաջարկների

	[bookmark: _Hlk173831241]1․ ՀՀ արդարադատության նախարարություն
	24.09.2025թ

	
	№ /14.2/42982-2025

	Նախագծի վերաբերյալ դիտողություններ և առաջարկություններ չկան: Համաձայնագիրը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն Համաձայնագրում առկա են Հայաստանի Հանրապետության օրենսդրությանը հակասող դրույթներ։
Համաձայնագրի 14-րդ հոդվածի 3-րդ մասի համաձայն՝ եթե տարանցումն իրականացվում է օդային ճանապարհով, ապա հետընդունման ենթակա անձը և նրա հնարավոր ուղեկցողներն ազատվում են օդանավակայանով տարանցման վիզա ձեռք բերելու պահանջից, ինչը հակասում է «Օտարերկրացիների մասին» օրենքի (այսուհետ՝ Օրենք) 6-րդ հոդվածի 1-ին մասին, որի համաձայն՝ օտարերկրացիները մուտք են գործում Հայաստանի Հանրապետություն պետական սահմանի անցման կետերով՝ վավերական անձնագրի առկայության, մուտքի վիզայի կամ կացության կարգավիճակը հավաստող փաստաթղթի հիման վրա և սահմանային հսկողություն իրականացնող Հայաստանի Հանրապետության կառավարության լիազորած պետական կառավարման մարմնի թույլտվության դեպքում, եթե այլ կարգ նախատեսված չէ սույն օրենքով կամ Հայաստանի Հանրապետության միջազգային պայմանագրերով: 
Հաշվի առնելով այն հանգամանքը, որ Օրենքի 6-րդ հոդվածի 1-ին մասում կիրառվող «ՀՀ միջազգային պայմանագիր» եզրույթը վերաբերելի է Հայաստանի Հանրապետության համապատասխան ներպետական ընթացակարգերն անցած և ուժի մեջ մտած պայմանագրերին և չի ներառում նախագծային փուլում գտնվող փաստաթղթերը, ուստի, քանի դեռ սույն համաձայնագիրը ուժի մեջ չի մտել, առկա է լինելու հակասություն Համաձայնագրի և ՀՀ օրենսդրության միջև:
Համաձայնագրի 1-ին հավելվածով սահմանվում է այն փաստաթղթերի ընդհանուր ցանկը, որոնց ներկայացումը համարվում է քաղաքացիության մասով ապացույց.
- ցանկացած տեսակի անձնագիր (…),
-պետության կողմից տրված նույնականացման քարտեր (...),
-նույնականացման քարտեր և այլ պաշտոնական փաստաթղթեր, որոնք պարունակում են անձի քաղաքացիության վերաբերյալ տեղեկություն կամ հստակ նշում են քաղաքացիությունը:
Վերոնշյալ դրույթը հակասում է «Հայաստանի Հանրապետության քաղաքացիության մասին» օրենքի 4-րդ հոդվածին, որի համաձայն՝ Հայաստանի Հանրապետության քաղաքացիությունը հաստատող փաստաթղթերն են` Հայաստանի Հանրապետության քաղաքացու նույնականացման քարտը և անձնագիրը, իսկ մինչև 16 տարին լրանալը Հայաստանի Հանրապետության քաղաքացիությունը հաստատող փաստաթուղթ կարող է չպահանջվել, եթե ներկայացվել են ծննդյան վկայականը և ծնողների` Հայաստանի Հանրապետության քաղաքացիությունը հաստատող փաստաթղթերը: 
Միաժամանակ Համաձայնագրով նախատեսվում է Կողմերի իրավասու մարմինների միջև անձնական տվյալների փոխանակում։ 
Ելնելով վերոգրյալից՝ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին, 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Չի ընդունվել
Միջազգային պայմանագրերը իրավական ուժով ունեն գերակայություն օրենքների նկատմամբ, նման նորմերը նախատեսված են Հայաստանի Հանրապետության կողմից վավերացված բոլոր համաձայնագրերով, ուստի օրենքի հետ ուղղակի հակասություն առկա չէ, քանի որ Ձեր կողմից վկայակոչված հոդվածում վերջին պարբերությունում ևս նշվում է, որ «եթե այլ կարգ նախատեսված չէ սույն օրենքով կամ Հայաստանի Հանրապետության միջազգային պայմանագրերով:» 

















Ընդունվել է ի գիտություն












Չի ընդունվել 

          Ռեադմիսիայի շրջանակներում անձի ինքնությունը պարզելու համար ներկայացվում են ապացույցներ, որոնք լինում են․
քաղաքացիության մասով, առերևույթ  երրորդ երկրի քաղաքացիների և քաղաքացիություն չունեցող անձանց հետընդունման մասով, Հավելված 1-ում ներկայացված են Հայաստանի Հանրապետության և Վրաստանի քաղաքացիությունը հաստատող փաստաթղթերը։
Հետևաբար թվարկված փաստաթղթերը նախատեսված են որպես լրացուցիչ ապացույց՝ ռեադմիսիոն համաձայնագրերի տրամաբանության մեջ անձի տվյալ պետության հետ կապը ապացուցելու համար։ Տրամաբանական է, որ միայն վերոնշյալ փաստաթղթերով չի հաստատվելու անձի քաղաքացիությունը, այլ դրա առկայությունը հիմք է տալու ճշգրտելու համաձայնագրի շրջանակներում անձի հետվերադարձի հնարավորությունը։



	2. ՀՀ ԱՆ Անձնական տվյալների պաշտպանության գործակալության
	

	
	

	Համաձայնագիրը նախատեսում է Հայաստանի Հանրապետության և Վրաստանի իրավասու պետական մարմինների միջև հետընդունման ենթակա անձանց և նրանց ուղեկցող անձանց վերաբերյալ տեղեկությունների՝ անձնական տվյալների փոխանակում (հոդվածներ 3-8, 10-11 և 14-15, հավելվածներ 1-7): Ուստի, հաշվի առնելով, որ Համաձայնագիրը նախատեսում է ՀՀ իրավասու պետական մարմնի կողմից անձնական տվյալների փոխանցում այլ պետության պետական մարմնին, և ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով սահմանված ՀՀ պետական մարմինների տնօրինության տակ գտնվող անձնական տվյալներն այլ պետությունների պետական մարմիններին միայն վավերացված միջազգային պայմանագրի շրջանակում փոխանցելու պահանջից՝ Համաձայնագիրն ենթակա է վավերացման:
	Ընդունվել է ի գիտություն

	
3․ ՀՀ ֆինանսների նախարարություն
	24.09.2025թ.

	
	N 04/5-2/21308-2025

	«Հայաստանի Հանրապետության կառավարության և Վրաստանի կառավարության միջև առանց թույլտվության բնակվող անձանց հետընդունման (ռեադմիսիայի) մասին» համաձայնագրում (այսուհետ՝ Համաձայնագիր) առկա են դրույթներ, որոնք կարող են հանգեցնել ՀՀ պետական բյուջեի ծախսերի ավելացման (մասնավորապես՝ Նախագծի 11-րդ հոդվածի 2-րդ մասը, 16-րդ և 19-րդ հոդվածները):    
Միաժամանակ Համաձայնագրում ՀՀ պետական բյուջեի եկամուտների նվազեցում նախատեսող դրույթներ առկա չեն:
	Ընդունվել է ի գիտություն

	
[bookmark: _Hlk193875318][bookmark: _Hlk191377206]4․  ՀՀ արտաքին գործերի նախարարություն
	03.09.2025

	
	1111/48131-25

	ՀՀ կառավարության 2021-2026թթ. ծրագրով կարևորվում է Վրաստանի հետ առանձնահատուկ և բարիդրացիական հարաբերությունների հետագա զարգացումը, ինչպես նաև Հայաստանի և Վրաստանի միջև քաղաքական, տնտեսական, հաղորդակցային, մշակութային, հումանիտար և զբոսաշրջության ոլորտներում հարաբերությունների խորացումը։ 
2024թ. հունվարի 26-ին ՀՀ-ի և Վրաստանի միջև ստորագրված «Ռազմավարական գործընկերություն հաստատելու մասին» համատեղ հռչակագրում կողմերը ընդգծում են փոխադարձ հարգանքի և վստահության հիման վրա երկու պետությունների իրավահավասար և փոխշահավետ համակողմանի համագործակցության զարգացման երկուստեք ցանկությունը։
Այս առումով, «Հայաստանի Հանրապետության կառավարության և Վրաստանի կառավարության միջև առանց թույլտվության գտնվող անձանց հետընդունման (ռեադմիսիայի) մասին» համաձայնագրի վավերացումը կամ հաստատումը համապատասխանում է ՀՀ կառավարության 2021-2026թթ. ծրագրով Վրաստանի վերաբերյալ դրույթներին, «Ռազմավարական գործընկերություն հաստատելու մասին» համատեղ հռչակագրով ստանձնած պարտավորություններին, ՀՀ վարած արտաքին քաղաքականությանը։
Ելնելով վերոգրյալից և առաջնորդվելով «Միջազգային պայմանագրերի մասին» ՀՀ օրենքի 11-րդ հոդվածով՝ ՀՀ արտաքին գործերի նախարարությունը արտաքին քաղաքականության տեսանկյունից նպատակահարմար է համարում «Հայաստանի Հանրապետության կառավարության և Վրաստանի կառավարության միջև առանց թույլտվության բնակվող անձանց հետընդունման (ռեադմիսիայի) մասին» համաձայնագրի վավերացումը կամ հաստատումը։
	Ընդունվել է ի գիտություն։

	№ ԴԽ//31784-2025

	[bookmark: _Hlk190089172]Հայտնում ենք, որ «Հայաստանի Հանրապետության կառավարության և Վրաստանի կառավարության միջև առանց թույլտվության բնակվող անձանց հետընդունման (ռեադմիսիայի) մասին» համաձայնագրի նախագծում «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն։

	«Հայաստանի Հանրապետության կառավարության և Վրաստանի կառավարության միջև առանց թույլտվության բնակվող անձանց հետընդունման (ռեադմիսիայի) մասին» համաձայնագրի վավերացման վերաբերյալ առարկություններ չկան։
	Ընդունվել է ի գիտություն

